
SOLIQ TIZIMIDA MARKIROVKALASH 
ORQALI XUFIYONA IQTISODIYOT 
VA SOLIQDAN QOCHISHNI 
QISQARTIRISH AMALIYOTI TAHLILI
Ismailov Bobir Salomovich
Toshkent davlat iqtisodiyot universiteti 
mustaqil tadqiqotchisi PhD
ORCID: 0009-0006-9783-6614

Annotatsiya. Ushbu maqolada soliq tizimini raqamlashtirish sharoitida tovarlarni majburiy raqamli 
markirovkalash amaliyotining xufiyona iqtisodiyot va soliqdan qochishni qisqartirishdagi o‘rni tahlil qilingan. 
Muallif markirovka tizimining soliq to‘g‘riligini ta’minlash, iste’molchilar huquqlarini himoya qilish hamda 
kontrafakt mahsulotlarning oldini olishdagi samaradorligini o‘rgangan. Shuningdek, tadqiqot davomida 
amaliyotdagi mavjud muammolar aniqlanib, soliq ma’muriyatchiligini yanada takomillashtirish bo‘yicha ilmiy-
amaliy taklif va tavsiyalar ishlab chiqilgan.

Kalit so‘zlar: raqamli markirovka, soliq tizimi, xufiyona iqtisodiyot, soliqdan qochish, soliq ma’muriyatchiligi, 
kontrafakt, raqamlashtirish, shaffoflik.

Abstract. This article analyzes the role of the practice of mandatory digital labeling of goods in reducing 
the shadow economy and tax evasion in the context of the digitalization of the tax system. The author studied 
the effectiveness of the labeling system in ensuring tax compliance, protecting consumer rights, and preventing 
counterfeit products. Also, during the study, existing problems in practice were identified and scientific and 
practical proposals and recommendations were developed to further improve tax administration.

Keywords: digital labeling, tax system, shadow economy, tax evasion, tax administration, counterfeit, 
digitalization, transparency.

Аннотация. В данной статье анализируется роль практики обязательной цифровой маркировки 
товаров в сокращении теневой экономики и уклонения от уплаты налогов в контексте цифровизации 
налоговой системы. Автор исследовал эффективность системы маркировки в обеспечении соблюдения 
налогового законодательства, защите прав потребителей и предотвращении распространения 
контрафактной продукции. Также в ходе исследования были выявлены существующие проблемы 
на практике и разработаны научно-практические предложения и рекомендации по дальнейшему 
совершенствованию налогового администрирования.

Ключевые слова: цифровая маркировка, налоговая система, теневая экономика, уклонение от 
уплаты налогов, налоговое администрирование, контрафактная продукция, цифровизация, прозрачность.

K I R I S H
Bugungi kunda jahon iqtisodiyotining globallashuvi va raqamli texnologiyalarning jadal rivojlanishi davlat 

soliq siyosatida ham tub o‘zgarishlarni talab qilmoqda. Aksariyat mamlakatlarda iqtisodiyotni “oqartirish”, ya’ni 
xufiyona iqtisodiyot ulushini keskin kamaytirish hamda soliq bazasini kengaytirish eng dolzarb vazifalardan biri 
hisoblanadi. Bu borada soliqdan qochish va noqonuniy savdoga qarshi kurashishning eng samarali vositalaridan 
biri sifatida tovarlarni majburiy raqamli markirovkalash tizimi e’tirof etilmoqda. O‘zbekiston Respublikasida 
ham soliq ma’muriyatchiligini takomillashtirish, soliq to‘lovchilar uchun qulay shart-sharoitlar yaratish bilan 
bir qatorda, nazorat mexanizmlarini raqamlashtirishga alohida e’tibor qaratilmoqda. Xususan, ayrim turdagi 
tovarlar uchun joriy etilgan majburiy raqamli markirovkalash mexanizmlari ishlab chiqaruvchidan tortib to oxirgi 
iste’molchigacha bo‘lgan zanjirni to‘liq nazorat qilish imkonini bermoqda. Ushbu maqolaning asosiy maqsadi – 
soliq tizimida markirovkalash amaliyotining xufiyona iqtisodiyot va soliqdan qochishni qisqartirishdagi ta’sirini 
tahlil qilish, shuningdek, mazkur tizimni tatbiq etishda yuzaga kelayotgan muammolar va ularning yechimlarini 
ilmiy asosda yoritib berishdan iborat.

M A V Z U G A  O I D  A D A B I Y O T L A R  S H A R H I
Xorijiy olimlardan J. Stiglis, R. Masgreyv va P. Samuelsonlar soliq nazoratini davlat moliyaviy mexanizmining 

ajralmas qismi sifatida talqin qilib, uning asosiy vazifasi soliq majburiyatlarining to‘liq va o‘z vaqtida bajarilishini 
ta’minlash ekanligini ta’kidlaydilar. Ularning ishlarida soliq nazorati soliq siyosatining samaradorligini belgilab 
beruvchi muhim omil sifatida baholanadi [1].

Shuningdek, M. Olson, A. Smit va F. Shnayder tadqiqotlarida soliq nazorati va soliq to‘lovchilarning xulq-
atvori o‘rtasidagi bog‘liqlikka alohida e’tibor qaratilgan. Ularning fikricha, samarali soliq nazorati soliqdan qochish 
holatlarini kamaytirishga xizmat qiladi hamda yashirin iqtisodiyot ulushini qisqartirishda muhim ahamiyat kasb 
etadi [2].

MDH davlatlari olimlaridan A. G. Gryaznova, L. I. Goncharenko, I. A. Mayburov va T. F. Yutkina ishlarida soliq 
nazoratining nazariy-metodologik asoslari, uning shakl va usullari, shuningdek, soliq tekshiruvlarini tashkil etish 
masalalari chuqur yoritilgan. Ushbu tadqiqotlarda soliq nazorati davlat byudjeti daromadlarini ta’minlashning 
asosiy vositalaridan biri sifatida qaraladi [3].

O‘zbekistonlik olimlardan Q. Abdurahmonov, A. Vahobov, Sh. Mustafoqulov, B. Toshmatov va boshqalarning 
ilmiy ishlarida milliy soliq tizimida soliq nazoratini takomillashtirish, soliq ma’murchiligini kuchaytirish hamda 
soliq to‘lovchilar bilan o‘zaro munosabatlarning institutsional asoslari tahlil qilingan. Ayniqsa, ular soliq 
nazoratini raqamlashtirish, avtomatlashtirilgan nazorat mexanizmlarini joriy etish hamda riskka asoslangan 
yondashuvlarni qo‘llash masalalariga alohida e’tibor qaratganlar [4].

S. M. Olennikovning fikricha, soliqdan qochish va soliqlarni optimallashtirish bu soliq to‘lovchining 
rejalashtirgan xatti-harakatlari hisoblanadi [5].

A. Makoveskiy, Ye. A. Zareskaya kabi olimlar soliqdan qochishning eng ko‘p qonuniy tarqalgan usullaridan 
biri bo‘lgan soliqlarni optimallashtirish tushunchasiga ham ta’rif berib o‘tadi, ya’ni ularning ta’biricha, “Soliqlarni 
optimallashtirishda soliq to‘lovchining maqsadli qonuniy harakatlari, shu jumladan, qonun hujjatlarida nazarda 
tutilgan barcha imtiyozlardan to‘liq foydalanish, soliq imtiyozlari va boshqa qonuniy imtiyozlar orqali soliq 
majburiyatlari miqdorini kamaytirishni tushunish odatiy holdir. Boshqacha aytganda, bu soliq va jinoyat 
qonunchiligi normalarini buzmagan holda, qonuniy asoslarda soliq to‘lovlari minimal darajaga tushiriladigan 
xo‘jalik yurituvchi subyekt faoliyatini tashkil etishdir”, deydi [6].

Shu bilan birga, zamonaviy tadqiqotchilardan V. G. Panskov va I. A. Toropovlar iste’mol tovarlarini raqamli 
markirovkalash tizimining joriy etilishi soliq ma’muriyatchiligini sifat jihatidan yangi bosqichga olib chiqishini 
qayd etadilar. Ularning tadqiqotlarida ko‘rsatilishicha, markirovka mexanizmlari yordamida tovarlarning ishlab 
chiqarishdan tortib oxirgi iste’molchigacha bo‘lgan harakatini kuzatish kontrafakt mahsulotlar savdosini va 
soliqdan qochish holatlarini keskin kamaytiradi [7].

T A D Q I Q O T  M E T O D O L O G I YA S I
Mazkur tadqiqotda soliq tizimida tovarlarni majburiy raqamli markirovkalash amaliyotining xufiyona 

iqtisodiyot va soliqdan qochish holatlarini qisqartirishdagi ahamiyatini o‘rganish maqsadida qiyosiy tahlil, tizimli 
yondashuv, statistik tahlil, umumlashtirish va mantiqiy tahlil usullaridan foydalanildi.

Qiyosiy tahlil usuli orqali raqamli markirovkalash tizimi joriy etilishidan oldingi va keyingi davrlarda tovarlar 
aylanmasining shaffofligi, soliq tushumlari hamda noqonuniy savdo holatlaridagi o‘zgarishlar o‘zaro taqqoslandi. 
Shuningdek, O‘zbekistonda qo‘llanilayotgan markirovkalash mexanizmlarining o‘ziga xos jihatlarini aniqlash 
maqsadida xorijiy mamlakatlar tajribasi bilan qiyosiy o‘rganish amalga oshirildi.

Statistik tahlil usuli yordamida markirovkalash tizimi joriy etilgan tovar guruhlari bo‘yicha mavjud 
ko‘rsatkichlar tahlil qilinib, tizimning soliq bazasini kengaytirish, yashirin tovar aylanmasini qisqartirish va soliq 
tushumlarini oshirishga ta’siri baholandi. Tizimli yondashuv asosida esa raqamli markirovkalash jarayoni ishlab 
chiqaruvchi, import qiluvchi, ulgurji va chakana savdo subyektlari hamda yakuniy iste’molchini qamrab oluvchi 
yagona nazorat mexanizmi sifatida o‘rganildi.

Tadqiqot davomida olingan ma’lumotlar mantiqiy tahlil va umumlashtirish usullari asosida qayta ishlanib, 
raqamli markirovkalash tizimining xufiyona iqtisodiyotni qisqartirish va soliq ma’muriyatchiligi samaradorligini 
oshirishdagi imkoniyatlari yuzasidan tegishli xulosalar shakllantirildi.

T A H L I L  V A  N A T I J A L A R
Keyingi yillarda respublikada xufiyona iqtisodiyotni qisqartirish va soliqdan bo‘yin tovlashning oldini olishda 

bir qator innovatsion yondashuvlar asosida amaliy ishlar qilinmoqda va bu tizimli ravishda takomillashtirilmoqda.
Bunday innovatsion yondashuv mahsulotlarni markirovkalash jarayoni bo‘lib, u orqali soliqdan qochishning 

oldini olishda keng foydalanib kelinmoqda. Shu boisdan biz tadqiqot ishimizning mazkur qismida soliqdan 
qochishda markirovkalash mexanizmining ahamiyati va rolini amaliy jihatdan tahlil qilish maqsadga muvofiq 

deb hisobladik. Dastlab mahsulotlarni markirovkalashni tahlil qiladigan bo‘lsak, ma’lumki, O‘zbekiston 
Respublikasi Vazirlar Mahkamasining 2019-yil 27-noyabrdagi “Fuqarolarning o‘zini o‘zi boshqarish organlarida 
mehnat munosabatlarini tartibga solish to‘g‘risidagi nizomni tasdiqlash haqida”gi 944-son1, O‘zbekiston 
Respublikasi Vazirlar Mahkamasining 2020-yil 20-noyabrdagi “Ayrim turdagi mahsulotlarni majburiy raqamli 
markirovkalash tizimini joriy etish to‘g‘risida”gi 737-son2 va O‘zbekiston Respublikasi Vazirlar Mahkamasining 
2020-yil 31-dekabrdagi “Ayrim turdagi mahsulotlarni majburiy raqamli markirovkalash tizimi bosqichma-bosqich 
joriy etilishini ta’minlash chora-tadbirlari to‘g‘risida”gi 833-son3 qarorlariga muvofiq, alkogol va tamaki (2021-yil 
1-yanvar) hamda pivo (2021-yil 1-aprel) mahsulotlarini majburiy raqamli markirovkalash tizimi joriy qilindi.

O‘zbekiston Respublikasi Vazirlar Mahkamasining 2020-yil 20-noyabrdagi “Ayrim turdagi mahsulotlarni 
majburiy raqamli markirovkalash tizimini joriy etish to‘g‘risida”gi 737-son4 qaroriga muvofiq, “Asl belgisi” 
mahsulotlarni markirovkalash va kuzatib borish milliy axborot tizimini yo‘lga qo‘yish ta’minlangan. Bunda 
“Crpt turon” MChJ mazkur tizimning operatori sifatida belgilangan5. Qisqa vaqt ichida iqtisodiyotda soliqdan 
qochishning oldini olish maqsadida markirovkalash yuzasidan bir qator ijobiy ishlar amalga oshirildi. Jumladan, 
2021-yil 1-yanvardan markirovkalash tartibi joriy etilgan davrdan boshlab 1 350 mln dona, shundan 752 mln 
dona - tamaki, 391 mln dona – alkogol va 243 mln dona pivo raqamli markirovkalangan. “Asl belgisi” milliy 
axborot tizimi orqali jami 2 178 mln dona markirovka kodi buyurtma qilindi.

Alkogol, tamaki va pivo mahsulotlarini to‘liq raqamli markirovkalangan holda ishlab chiqarish ta’minlanib, 
ishlab chiqaruvchi (51 ta alkogol, 2 ta tamaki va 22 ta pivo) va import qiluvchi (8 ta alkogol, 4 ta tamaki va 6 ta 
pivo) korxonalar tomonidan jami 436 mln dona (207 mln dona – tamaki, 121 mln dona – alkogol va 108 mln 
dona pivo) raqamli markirovkalangan mahsulotlar ishlab chiqarildi (2022-yil 30-iyun holatiga).

O‘zbekiston Respublikasi Prezidentining 2021-yil 4-oktabrdagi “Chakana savdo va xizmat ko‘rsatish 
sohasida nazorat-kassa texnikasidan foydalanishni takomillashtirishga doir qo‘shimcha chora-tadbirlar 
to‘g‘risida”gi PQ-5252-son6 qarori ijrosini ta’minlash maqsadida 2022-yil 1-yanvardan boshlab 2-D skaner sotib 
olgan korxonalarga 4 BHMgacha (1,2 mln so‘m) soliq summalarini kamaytirish huquqi berildi. 2022-yil 23-iyun 
holatiga jami 7 194 ta tadbirkorning (4 685 ta alkogol, 1 835 ta tamaki va 674 ta pivo mahsulotlarini chakana 
sotuvchi) shoxobchalarida 2-D skanerlar o‘rnatilishi ta’minlangan (67 foiz). Maishiy texnika mahsulotlarini 
raqamli markirovkalash tizimi joriy qilindi, xususan, O‘zbekiston Respublikasi Vazirlar Mahkamasining 2022-
yil 2-apreldagi “Maishiy texnika mahsulotlarini majburiy raqamli markirovkalash tizimini joriy etish to‘g‘risida”gi 
148-son7 qaroriga muvofiq, 2022-yil 15-apreldan boshlab maishiy texnikalarni majburiy raqamli markirovkalash 
tizimi bosqichma-bosqich joriy qilinmoqda. Jami 3 514 ta raqamli markirovkalanishi lozim bo‘lgan maishiy texnika 
bo‘yicha batafsil ma’lumot “Markirovkalangan mahsulotlar katalogi”ga kiritilishi ta’minlandi. 2022-yil yakuniga 
kelib, 71 ta mahalliy ishlab chiqaruvchi va 96 ta import qiluvchi korxonadan birinchi bosqichdagi mahsulotlarni 
(changyutgich, kir yuvish mashinasi, sovutkich, muzlatgich, televizor va monitorlar) 24 ta ishlab chiqaruvchi 
va 75 ta import qiluvchi korxona “Asl belgisi” milliy axborot tizimidan ro‘yxatdan o‘tkazilgan. Jami 17 ta ishlab 
chiqaruvchi va 25 ta import qiluvchi korxonalar tomonidan jami 1,5 mln dona raqamli markirovkalangan maishiy 
texnika mahsulotlari ishlab chiqarildi.

Keyingi bosqichda dori vositalarini raqamli markirovkalash tizimi joriy qilindi, ya’ni O‘zbekiston 
Respublikasi Vazirlar Mahkamasining 2022-yil 2-apreldagi “Dori vositalari va tibbiy buyumlarni majburiy raqamli 
markirovkalash tizimini joriy etish to‘g‘risida”gi 149-son8 qaroriga muvofiq, 2022-yil 1-sentyabrdan boshlab dori 
vositalarini raqamli markirovkalash tizimi joriy qilingan va 76 ta mahalliy ishlab chiqaruvchilardan 56 tasi (73 
foiz) “Asl belgisi” milliy axborot tizimidan ro‘yxatdan o‘tkazilgan. Jami 2 554 ta dori vositalari bo‘yicha batafsil 
ma’lumotlar “Markirovkalangan mahsulotlar katalogi”ga kiritilishi ta’minlandi. 2022-yil 19-iyul holatiga 14 ta dori 
vositalarini mahalliy ishlab chiqaruvchi korxonalar tomonidan jami 2,6 mln dona raqamli markirovkalangan dori 
vositalari ishlab chiqarildi.

Dori vositalarini raqamli markirovkalash yuzasidan zarur uskunalar bilan jihozlash bo‘yicha har bir mahalliy 
ishlab chiqaruvchi bilan manzilli ishlar olib borildi. Natijada, bugungi kunda jami 75 ta korxonalardan 4 tasi zarur 
uskunalar bilan jihozlanishi, shuningdek, 7 ta korxona tomonidan tegishli shartnoma imzolanishi ta’minlandi. 
Yana 45 ta korxona tomonidan “integratorlar” bilan muzokaralar olib borildi. 2024-yil 1-sentyabrdan boshlab 
jami 75 ta mahalliy ishlab chiqaruvchilardan (1) 40 ta korxona to‘g‘ridan to‘g‘ri qo‘llash usulida, (2) 21 ta korxona 
stikerlarni yelimlash usulida dori vositalarini markirovkalashga tayyorligi, (3) qolgan 14 tasi markirovkalash usulini 

1	  https://lex.uz/docs/-3426881
2	  https://www.lex.uz/uz/docs/-5115923
3	  https://www.lex.uz/uz/docs/-5205248
4	  https://www.lex.uz/uz/docs/-5115923
5	 https://www.norma.uz/qonunchilikda_yangi/maishiy_tehnika_mahsulotlarining_qaysi_turlari_raqamli_markirovkaga_ega_bulishi_

kerak
6	  https://lex.uz/docs/-5665883
7	  https://lex.uz/uz/docs/-5936141
8	  https://lex.uz/uz/docs/-5936145



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 513

2026-yil, avgust. 8-son, II-qism

tanlash jarayonida bo‘lganligi aniqlandi. Dori vositalarini xorijiy ishlab chiqaruvchilarga raqamli markirovkalash 
tizimi joriy qilinishi yuzasidan Tashqi ishlar vazirligi orqali tegishli xabarnomalar yuborildi. Shuningdek, mazkur 
korxonalar bilan aloqalarni tashkil qilgan holda, ularni soliq organlarida STIRlarni bergan holda hisobga qo‘yish 
tadbirlari yo‘lga qo‘yildi. Natijada, bugungi kun holatiga jami 1 370 ta xorijiy ishlab chiqaruvchi korxonalardan 
321 tasi (10 496 ta dorilar soni yoki 61,9 foiz) bilan muloqot o‘rnatildi. Shuningdek, 143 ta korxonaga STIRlar 
taqdim etilib, ERI kalitlarini olishda ko‘maklashish tadbirlari yo‘lga qo‘yildi.

Keyingi yillarda soliq tizimida soliqdan qochishning oldini olish maqsadida raqamli markirovkalash tizimidan 
foydalanilmoqda. Bu tizim har bir markirovka kodining emissiyasi va harakati haqidagi barcha ma’lumotlarni 
saqlaydi, jumladan, markirovka kodini, mahsulot guruhini, qadoq turini, mahsulot ko‘rinishini, TN VED kodini, 
hajmi va h.k., ishlab chiqaruvchini, import qiluvchini, mahsulot realizatsiyasi ma’lumotlarini, realizatsiya sanasi 
va vaqtini hamda realizatsiya hujjatini o‘zida aks ettiradi. Raqamli markirovkalangan mahsulotlar bo‘yicha 
batafsil (nomi, hajmi, ishlab chiqarish sanasi, suratlari) ma’lumotlarni jamlaydigan “Mahsulotlar katalogi”da 
jami 11 384 ta, shundan 5 646 ta alkogol, 744 ta pivo, 291 ta tamaki hamda 4 703 ta boshqa mahsulot turlari 
to‘g‘risida ma’lumotlar kiritilishi ta’minlandi va doimiy ravishda kengaytirib borilmoqda. Elektron hisobvaraq-
fakturalar orqali har bir markirovkalangan mahsulot harakatlanishini kuzatish imkonini yaratish maqsadida, 
EHFlarda markirovka maydonini majburiy to‘ldirish qoidasini barcha ishtirokchilarga (ishlab chiqaruvchi, import 
qiluvchi, ulgurji va chakana savdo korxonalari) bosqichma-bosqich tatbiq etildi.

Bugungi kunda ushbu tizim 51 ta alkogol va 2 ta tamaki mahsulotlarini ishlab chiqaruvchilarda, 8 ta alkogol 
va 4 ta tamaki mahsulotlarini import qiluvchilarda, 16 ta tamaki va 125 ta alkogol mahsulotlarining ulgurji savdosi 
bilan shug‘ullanuvchi va 88 ta (litsenziya talab etilmaydigan ko‘piklanadigan va tabiiy vino mahsulotlari) ulgurji 
savdosi bilan shug‘ullanuvchi korxonalarda, shuningdek, 22 ta pivo ishlab chiqaruvchi hamda ularning 351 ta 
kontragentlarida to‘liq joriy qilindi. Amaliy jihatdan qaraydigan bo‘lsak, markirovka qilish bosqichlari bir necha 
jarayonlarni o‘zida qamrab oladi.

Aslini olganda, raqamli markirovka tizimi bir qator maqsadlarni qamrab oladi va uchta maqsadga 
yo‘naltirilgan bo‘ladi.

Birinchisi, bu iqtisodiyot uchun bo‘lib, bu – soliqlar va majburiy to‘lovlar yig‘iluvchanligini oshirishni 
ta’minlash, mahsulot bozorini nazorat qilish uchun sarflanadigan davlat budjetlarini qisqartirish maqsadlarida 
bo‘ladi.

Ikkinchisi biznes uchun bo‘lib, mahsulotlarning noqonuniy olib kirilishi va ishlab chiqarilishini qisqartirish 
hisobiga raqobatni oshirish, real vaqt rejimida o‘z mahsulotlarining muomalasini kuzatib borish maqsadlarini 
qamrab oladi.

Uchinchidan, iste’molchi uchun bo‘lib, kontrafakt mahsulotlar realizatsiyasining oldini olish orqali fuqarolar 
sog‘lig‘ini saqlashga qaratilgan.

To‘rtinchisi jamoatchilik nazoratida bo‘lib, u iste’molchilar huquqlarini himoya qilishga qaratilgan hamda 
soliq mobil ilovasi orqali mahsulot haqiqiyligini tekshirishni maqsad qilib olgan bo‘ladi.

Respublikamiz hududlarida raqamli markirovkalash tizimining joriy etilish holati tahlilini 25-jadvaldan ko‘rish 
mumkinki, respublika hududida raqamli markirovkalash tizimining joriy etilishida Toshkent shahrida ishlab 
chiqaruvchilar, import qiluvchilar va katalogdagi mahsulotlar soni jihatidan boshqa hududlarga nisbatan ancha 
katta ulushni egallaydi. Boshqa hududlarda ham soliqdan qochishning oldini olish va boshqa maqsadlarda 
raqamli markirovkalashni amalga oshirish yil sayin oshirib borilmoqda. Ammo Qoraqalpog‘iston, Surxondaryo, 
Jizzax, Navoiy kabi hududlarda raqamli markirovkani qo‘llash biroz qiyinroq kechmoqda.

O‘zbekiston Respublikasi Prezidentining 2025-yil 12-avgustdagi “Yakka tartibdagi tadbirkorlar hamda o‘zini 
o‘zi band qilgan shaxslar uchun qulay shart-sharoit yaratish chora-tadbirlari to‘g‘risida”gi PQ–247-son9 qaroriga 
muvofiq, yakka tartibdagi tadbirkorlar va o‘zini o‘zi band qilgan shaxslar uchun fiskal cheklarni elektron shaklda 
rasmiylashtirish imkonini beruvchi raqamli platforma yaratilgan.

Biroq amaldagi qonunchilikda mazkur shaxslar nazorat-kassa texnikasidan foydalanish majburiyatidan 
ozod etilmagan. Natijada, raqamli platforma orqali fiskal chek shakllantirish imkoniyati mavjud bo‘lishiga 
qaramasdan, nazorat-kassa texnikasining mavjud emasligi O‘zbekiston Respublikasi Vazirlar Mahkamasining 
2021-yil 16-fevraldagi “Xavfli mahsulotlar va chiqindilarni O‘zbekiston Respublikasi hududiga olib kirish va 
respublika hududidan olib chiqish tartibini yanada takomillashtirish chora-tadbirlari to‘g‘risida”gi 75-son10 
qaroriga muvofiq, savdo qoidalarini buzish sifatida baholanishi mumkin. Ma’lumot uchun: joriy yilning 6 oyligida 
bir oydan ortiq muddatda foydalanilmagan ONKTlarning 12 foizi yoki 9 857 tasi “Paynet Xolis” tizimiga ulangan.

Fiskal chek shakllantiriladigan raqamli platformalar orqali faoliyat yuritayotgan yakka tartibdagi tadbirkorlar 
va o‘zini o‘zi band qilgan shaxslarni nazorat-kassa texnikasidan foydalanish majburiyatidan ozod etish. Bunda 
nazorat-kassa texnikasidan foydalanish majburiyati faqat majburiy raqamli markirovkalanishi lozim bo‘lgan 

9	  https://lex.uz/uz/docs/-7681520
10	  https://lex.uz/uz/docs/-7681520

tovarlarni realizatsiya qilish holatlarida saqlab qolinishi lozim. Bunda xaridorlarga fiskal chekni majburiy ravishda 
berish saqlanib qolinadi.

Mehmonxonalar va umumiy ovqatlanish korxonalarida mijozlarga taqdim etiladigan shisha idishdagi 
suv hamda tamaki mahsulotlariga alkogol mahsulotlari uchun amal qilayotgan soddalashtirilgan raqamli 
markirovkalash tartibini joriy etish, bunda ushbu mahsulotlarning markirovka kodlarini mijozga taqdim etish 
paytida alohida muomaladan chiqarish talab etilmaydi.

Mehmonxonalar va umumiy ovqatlanish korxonalarida shisha idishdagi suv ko‘p hollarda mijozlarga 
stakanlarga quyib beriladi. Bunda har bir mahsulotning markirovka kodini muomaladan alohida chiqarish 
talab etiladi. Agar bu amalga oshirilmasa, axborot tizimi mijozlarga amalda taqdim etilgan mahsulotlarni 
muomaladan chiqarilmagan deb baholab, asossiz ravishda qoidabuzarlikni qayd etishi mumkin. O‘zbekiston 
Respublikasi Prezidentining 2026-yil 26-maydagi “Kichik biznes subyektlarining o‘sishi uchun yanada qulay 
iqtisodiy va ma’muriy shart-sharoitlar yaratish to‘g‘risida”gi PF–100-son11 Farmoni bilan mazkur masala alkogol 
mahsulotlari bo‘yicha hal etilgan. Biroq shisha idishdagi suv va tamaki mahsulotlari uchun hozirga qadar xuddi 
shunday soddalashtirilgan tartib nazarda tutilmagan.

Chakana savdo va umumiy ovqatlanish yo‘nalishlari uchun majburiy markirovkalash qoidalarini 
buzganlik uchun moliyaviy jarimani sof tushumdan belgilashni bekor qilish va ushbu jarimani qat’iy miqdorda 
belgilash, shuningdek, ushbu qoidabuzarliklar uchun mansabdor shaxslarning ma’muriy javobgarligini 
bekor qilish. Bunda markirovkalash qoidalari buzilganligi aniqlanganda dastlab ikki marta profilaktik 
tadbirlar o‘tkazish tizimini joriy etish. Keyingi qoidabuzarliklar uchun quyidagicha qat’iy miqdordagi 
jarimalarni belgilash:

chakana savdo va umumiy ovqatlanish korxonalari uchun - 30 mln, 50 mln, 70 mln va 100 mln so‘m;
import qiluvchilar va elektron savdo maydonchalari operatorlari uchun - 300 mln, 500 mln, 700 mln so‘m 

va 1 mlrd so‘m.
Hozirgi kunda majburiy markirovkalash qoidalari buzilgan taqdirda korxonaga choraklik sof tushumning 2 

% miqdorida, qoidabuzarlik takroran sodir etilganda esa 20 % miqdorida moliyaviy jarima qo‘llaniladi. Shu bilan 
birga, korxonaning mansabdor shaxslari ham ma’muriy javobgarlikka tortiladi.

Jarimaning tushum miqdoridan kelib chiqib hisoblanishi kichik va texnik xatolar uchun ham nomutanosib 
darajada yuqori jarimalar qo‘llanilishiga sabab bo‘lmoqda va tadbirkorlarning ko‘plab murojaatlarini keltirib 
chiqarmoqda. Shu munosabat bilan qat’iy miqdordagi jarimalarga o‘tish, birinchi va ikkinchi qoidabuzarlik uchun 
ogohlantirish qo‘llash, jarimani esa faqat keyingi qoidabuzarliklar uchun bosqichma-bosqich oshirib borish taklif 
etilmoqda.

Ma’lumot uchun: O‘zbekiston Respublikasi Prezidentining 2025-yil 23-maydagi “Majburiy raqamli 
markirovkalash tizimi samaradorligini oshirishga qaratilgan qo‘shimcha chora-tadbirlar to‘g‘risida”gi PQ–190-
son12 qaroriga muvofiq, masofaviy tekshiruv doirasida dastlab ikki marta ogohlantirish beriladi, keyin esa 
qoidabuzarlik takroriyligiga qarab sof tushumning 0,2 %, 0,4 %, 1 % va 2 % miqdorida jarima qo‘llaniladi.

O‘zbekiston Respublikasi Vazirlar Mahkamasining 2019-yil 23-noyabrdagi “Onlayn nazorat-kassa 
mashinalari va virtual kassa tizimi qo‘llanilishini ta’minlash chora-tadbirlari to‘g‘risida”gi 943-son13 qarorining 
1-ilovasi 381-bandiga asosan, tafovut aniqlangan oydagi QQS yoki AOSlar bo‘yicha soliq to‘lovchilar 
uchun tegishincha soliq hisobotlarini taqdim etish muddatigacha etib belgilangan. Soliq kodeksining 
83-moddasiga asosan, soliq to‘lovchi tomonidan soliq hisobotiga zarur tuzatishlarni kiritishi va soliq 
organiga aniqlashtirilgan soliq hisobotini taqdim etishi shartligi belgilangan. Shunga asosan, O‘zbekiston 
Respublikasi Vazirlar Mahkamasining 2019-yil 23-noyabrdagi “Onlayn nazorat-kassa mashinalari va 
virtual kassa tizimi qo‘llanilishini ta’minlash chora-tadbirlari to‘g‘risida”gi 943-son14 qarorining 1-ilovasi 
381-bandiga “hisobot davridan keyin soliq to‘lovchi tomonidan aniqlangan noto‘g‘ri shakllangan cheklarni 
tahrirlashga soliq organlarining xulosasi asosida ruxsat berish” yuzasidan o‘zgartirish va qo‘shimcha 
kiritish maqsadga muvofiq.

Tadbirkorlik subyektlari tomonidan onlayn nazorat-kassa texnikalari hamda marketpleys tizimi orqali 
noto‘g‘ri shakllangan cheklarni tahrirlash imkoniyatini yaratish maqsadida nizom ishlab chiqish.

Mazkur Nizom ichki bozorda realizatsiya qilinadigan poyabzal mahsulotlarini identifikatsiya vositalari orqali 
majburiy raqamli markirovkalashni amalga oshirish, markirovkalangan mahsulotlarning muomalaga kiritilishi, 
muomalada bo‘lishi va muomaladan chiqarilishi ustidan kuzatuvni ta’minlash, shuningdek, mazkur jarayonda 
ishtirok etuvchi subyektlarning huquq va majburiyatlarini belgilaydi.

Ushbu Nizom O‘zbekiston Respublikasi hududida ishlab chiqariladigan hamda import qilinadigan, ushbu 
qarorga 1-ilovada nazarda tutilgan poyabzal mahsulotlariga nisbatan tatbiq etiladi.

11	  https://www.lex.uz/uz/docs/-8236831
12	  https://lex.uz/docs/-7540338
13	  https://lex.uz/docs/-4603329
14	  https://lex.uz/docs/-4603329



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 515

2026-yil, avgust. 8-son, II-qism

Mazkur Nizom talablari quyidagilarga nisbatan tatbiq etiladi:
a) poyabzal mahsulotlarini ishlab chiqaruvchilarga;
b) poyabzal mahsulotlarini import qiluvchilarga;
v) ulgurji savdo tashkilotlariga;
g) chakana savdo tashkilotlariga;
d) elektron tijorat orqali realizatsiya qiluvchi subyektlarga;
e) operatorga.
Majburiy raqamli markirovkalash quyidagi maqsadlarda joriy etiladi:
mahsulotlarning noqonuniy ishlab chiqarilishi va muomalasining oldini olish;
qalbakilashtirilgan mahsulotlar ulushini kamaytirish;
mahsulotlarning harakatini ishlab chiqaruvchidan yakuniy iste’molchigacha kuzatish;
iste’molchilar huquqlarini himoya qilish;
soliq va bojxona ma’murchiligini takomillashtirish;
tovar aylanmasining shaffofligini ta’minlash.
Majburiy raqamli markirovkalash quyidagi prinsiplarga asoslanadi:
yagona identifikatsiya;
mahsulotning kuzatiluvchanligi;
axborotning ishonchliligi;
axborot tizimlarining integratsiyasi;
ishtirokchilarning teng huquqliligi;
axborot xavfsizligi.
Majburiy raqamli markirovkalash “Asl belgisi” mahsulotlarni markirovkalash va kuzatib borish milliy axborot 

tizimi orqali amalga oshiriladi.
Operator:
markirovkalash kodlarini yaratadi;
markirovkalash kodlarini taqdim etadi;
markirovkalash tizimining uzluksiz ishlashini ta’minlaydi;
markirovkalash ishtirokchilarini ro‘yxatdan o‘tkazadi;
markirovkalash bo‘yicha ma’lumotlarni saqlaydi;
tizimning axborot xavfsizligini ta’minlaydi.
Asosiy tushunchalar
identifikatsiya vositasi - DataMatrix formatidagi noyob raqamli markirovka kodi;
DataMatrix kodi - mahsulot to‘g‘risidagi axborotni o‘zida mujassam etuvchi ikki o‘lchamli mashinada 

o‘qiladigan kod;
markirovkalash kodi - operator tomonidan yaratiladigan va har bir mahsulot birligiga biriktiriladigan noyob 

identifikator;
markirovkalash ishtirokchisi - operator, ishlab chiqaruvchi, import qiluvchi, ulgurji va chakana savdo 

subyektlari;
muomalaga kiritish - markirovkalangan mahsulotni birinchi marta realizatsiya qilish yoki realizatsiya qilish 

uchun tayyor holga keltirish;
muomalada bo‘lish - mahsulotning mulkdordan mulkdorga o‘tishi bilan bog‘liq harakatlar;
muomaladan chiqarish - mahsulotning yakuniy iste’molchiga sotilishi, eksport qilinishi, utilizatsiya qilinishi 

yoki qonunchilikda nazarda tutilgan boshqa asoslar bo‘yicha muomaladan chiqarilishi;
agregatsiya - bir nechta markirovkalangan mahsulotlarni yagona transport yoki guruh qadoqlariga 

birlashtirish va ularga agregatsiya kodini biriktirish;
qayta markirovkalash - shikastlangan yoki yo‘qolgan identifikatsiya vositasi o‘rniga yangi identifikatsiya 

vositasini qo‘llash;
iste’mol qadog‘i - yakuniy iste’molchiga realizatsiya qilinadigan mahsulot qadog‘i;
transport qadog‘i - bir nechta mahsulotni tashish uchun mo‘ljallangan qadoq.
Majburiy raqamli markirovkalash tizimining ishtirokchilari quyidagilar hisoblanadi:
a) operator;
b) poyabzal mahsulotlarini ishlab chiqaruvchilar;
v) poyabzal mahsulotlarini import qiluvchilar;
g) ulgurji savdo faoliyatini amalga oshiruvchi yuridik shaxslar va yakka tartibdagi tadbirkorlar;
d) chakana savdo faoliyatini amalga oshiruvchi yuridik shaxslar va yakka tartibdagi tadbirkorlar;
e) elektron tijorat platformalari orqali poyabzal mahsulotlarini realizatsiya qiluvchi shaxslar;
j) qonunchilik hujjatlarida belgilangan hollarda boshqa ishtirokchilar.

X U L O S A  V A  T A K L I F L A R
Markirovkalash qamrovini bosqichma-bosqich kengaytirish va xavf guruhidagi tovarlarni qamrab olish. Aksiz 

solig‘i tushumlari va yashirin aylanmasi yuqori bo‘lgan mahsulot turlarini (masalan, oziq-ovqat mahsulotlari, 
maishiy texnika va boshqa yuqori likvidli tovarlarni) majburiy raqamli markirovkalash tizimiga bosqichma-
bosqich to‘liq o‘tkazishni tezlashtirish.

Raqamli markirovka ma’lumotlarini soliq organlarining avtomatlashtirilgan axborot tizimlari bilan 
integratsiyalashni chuqurlashtirish. “Asl belgisi” (raqamli markirovka) axborot tizimi bilan soliq organlarining 
elektron hisob-fakturalar (EHF) va onlayn-KKM ma’lumotlar bazalarini real vaqt rejimida (online) o‘zaro to‘liq 
sinxronizatsiya qilish orqali tovarlar harakatining “shaffof zanjiri”ni yaratish.

Riskka asoslangan soliq nazoratini (Risk-analysis) kuchaytirish. Raqamli markirovka ma’lumotlari asosida 
soliq to‘lovchilarning faoliyatidagi shubhali holatlar va tafovutlarni (masalan, markirovka kodi mavjud bo‘lmagan 
tovarlarning sotuvi yoki kodlarning qayta ishlatilishi) avtomatik ravishda aniqlovchi intellektual skanerlash va 
monitoring modullarini joriy etish.

Soliq to‘lovchilar uchun rag‘batlantiruvchi mexanizmlarni ishlab chiqish. Majburiy raqamli markirovka 
qoidalariga qat’iy rioya qiluvchi, shaffof faoliyat yurituvchi halol tadbirkorlik subyektlari uchun soliq 
ma’muriyatchiligida soddalashtirilgan tartiblar, qo‘shimcha imtiyozlar yoki soliq tekshiruvlaridan qisman ozod 
qilish kabi rag‘batlantiruvchi yondashuvlarni qo‘llash.

